
Sobre Caridade Valcourt 

Caridade Valcourt é unha activista feminista haitiana con ampla experiencia no traballo de base. 

Formada como traballadora social con especialización en traballo con mulleres labregas pola 

Université d’Etat de Haití, Valcourt traballa de forma intensiva con organizacións locais de 

mulleres haitianas. Durante os anos 2011 a 2013 apoiou organizacións locais en Tanpon Nord du 

Parc Macaya en temas coma o liderado feminino ou a integración de conceptos de dereitos 

humanos e das mulleres no labor de diferentes organizacións. En 2012 fundou a organización 

feminista local Fanm Tout Bon e dende 2015 coordina a organización Actions et Développements 

par et pour les femmes. Dende 2013 é coordinadora do programa de Grupos de Axuda Mutua 

(GAM) en Haití para a organización alemá Kinder-Not-Hilfe. 

 

Sobre Implicadas no Desenvolvemento 

 

Implicadas non é unha ONG calquera. De forma resumida, ao contrario ca outras ONGs, Implicadas 

non practica caridade e cre firmemente que a pobreza é un problema político que hai que atallar 

dende a responsabilidade. Nese sentido, como organización feminista que somos, traballamos 

man a man coas nosas compañeiras do Sur para apoiar os seus procesos de cambio e para 

transformar a maneira en que as nosas sociedades do Norte nos relacionamos e creamos 

situacións de desigualdade mediante o consumo, a representación e o descoñecemento 

sistemático das realidades das nosas outras. 

 


